                                                         Бо қарори Ҳукумати Ҷумҳурии Тоҷикистон

                                                          аз 3 декабри соли 2012, №695  тасдиқ шудааст

Низомномаи  ташхиси тиббии ҳарбӣ.
Дастури пизишки сироятшинос.
1. Муқаррароти умумӣ
     1. Ташхиси  тиббии  ҳарбӣ  дар  давраи осоишта ва замони ҷанг дар Қувваҳои Мусаллаҳи  Ҷумҳурии  Тоҷикистон,  қўшунҳои  Кумитаи  ҳолатҳои фавқулодда  ва  мудофиаи граждании назди Ҳукумати Ҷумҳурии Тоҷикистон, Кумитаи давлатии амнияти миллии Ҷумҳурии Тоҷикистон,  Гвардияи  миллии Ҷумҳурии  Тоҷикистон,  Полки  посбоникунандаи  Раёсати  корҳои ислоҳии Вазорати адлияи Ҷумҳурии Тоҷикистон,  Агентии таъмини  амволи  махсуси назди Ҳукумати Ҷумҳурии Тоҷикистон,  Агентии назорати давлатии молиявӣ ва мубориза бо коррупсияи Ҷумҳурии Тоҷикистон, Агентии назорати маводи нашъаовари  назди  Президенти  Ҷумҳурии  Тоҷикистон,  Хадамоти гумруки назди Ҳукумати Ҷумҳурии  Тоҷикистон,  Кумитаи  андози  назди  Ҳукумати Ҷумҳурии  Тоҷикистон ва дигар қўшуну сохторҳои ҳарбӣ (минбаъд-мақомот) дар сохторҳои махсуси замони  ҷанг  ташкилшаванда  бо  мақсади  муайян намудани  гурўҳи  муносиб  будани  шаҳрвандони  Ҷумҳурии Тоҷикистон аз ҷиҳати вазъи саломатӣ барои хизмати  ҳарбӣ,  инчунин  муайян  намудани вобастагии  сабабии  ба  маъюбиҳо  (ҷароҳат,  осеб  ва  зарбхўриҳо)  ё бемориҳо (минбаъд  вобастагии  сабабии  маъюбиҳо  ва  бемориҳо  номида мешаванд)  гирифтор  шудани  шаҳрвандон  ҳангоми  адои  хизмати ҳарбӣ, ҷамъомадҳои (махсуси) ҳарбӣ гузаронида мешавад.

     5. Зери   мафҳуми   муоинаи  тиббӣ,  омўзиш  ва  баҳодиҳии  вазъи

саломатии руҳӣ,  ҷисмонӣ ва  инкишофи  шаҳрвандон  ҳангоми  муоина  бо

мақсади  муайян  намудани  гурўҳи муносиб будани онҳо ба хизмати ҳарбӣ
(хизмат дар мақомот),  омўзиш аз  рўи  ихтисосҳои  ҳарбии  бақайдгирии

алоҳида  ва  ҳалли  масоили  дигаре,  ки дар Низомномаи мазкур пешбинӣ
шудаанд, бо пешниҳоди хулосаи хаттӣ фаҳмида мешавад.

     Муоинаи тиббии   хизматчиёни  ҳарбӣ,  шахсони  ҳайати  қаторӣ  ва

роҳбарикунандаи мақомот,  шаҳрвандони ҷамъомадҳои ҳарбиро  адокунанда,

ки дар давраи хизмати ҳарбӣ (хизмат дар мақомот),  маъюбӣ гирифтаанд ё

бемор шудаанд,  барои муайян намудани муносиб будани онҳо  ба  хизмати

ҳарбӣ (хизмат дар мақомот), ҳангоми хулосаи муайяншудаи тиббию ташхисӣ
гузаронида мешавад.

     Зери мафҳуми  хулосаи  муайяншудаи  ташхиси  тиббии  ҳарбӣ  чунин

ҳолати саломатӣ фаҳмида мешавад,  ки натиҷаҳои таҳқиқ  ва  табобат  ба

комиссияҳои  тиббии  ҳарбӣ  ва  комиссияҳои  тиббии  ҳавонавардӣ  асос

медиҳанд,  хулосаи гурўҳи муносиб буданро ба хизмати ҳарбӣ (хизмат дар

мақомот)  барорад  ва  табобати минбаъда гурўҳи муносиб буданро тағйир

намедиҳад.

     Муоинаи тиббии  ғоибона (аз рўи ҳуҷҷатҳо) манъ аст,  агар тартиби

дигаре дар Низомномаи мазкур пешбинӣ нашуда бошад.

     10. Барои   гузаронидани  муоинаи  тиббии  шаҳрвандони  ба  қайди

ибтидоии ҳарбӣ гирифташаванда,  шаҳрвандони ба  хизмати  (ҷамъомадҳои)

ҳарбӣ  даъватшаванда,  шаҳрвандони  дар  хизмати  ҳарбӣ  набуда  ва бо

тартиби ихтиёрӣ ба хизмати ҳарбӣ (хизмат  дар  мақомот)  дохилшаванда,

шаҳрвандони   ба   муассисаҳои  таҳсилоти  ҳарбии  Қувваҳои  Мусаллаҳи

Ҷумҳурии Тоҷикистон,  (литсеи ҳарбӣ)  муассисаҳои  таҳсилотии  мақомот

дохилшаванда,  шаҳрвандони  дар  эҳтиёти  Қувваҳои  Мусаллаҳи Ҷумҳурии

Тоҷикистон  қарордошта  бо  қарори  раиси  Вилояти  Мухтори  Кўҳистони

Бадахшон,  вилоятҳо,  шаҳри  Душанбе  ва  шаҳру  ноҳияҳо  бо пешниҳоди

комиссари ҳарбии дахлдор,  табибони мутахассис,  ҳайати тиббии  миёнаи

муассисаҳои тандурустӣ ҷалб карда мешаванд.

     11. Вазорати мудофиаи Ҷумҳурии Тоҷикистон,  вазорату идораҳое, ки

дар  онҳо тибқи қонунгузории Ҷумҳурии Тоҷикистон хизмати ҳарбӣ пешбинӣ шудааст,  якҷоя  бо  Вазорати  тандурустии  Ҷумҳурии  Тоҷикистон   дар коркарди талабот ба вазъи саломатии шаҳрвандоне,  ки ба қайди ибтидоии ҳарбӣ гирифта мешаванд, шаҳрвандоне, ки ба хизмати (ҷамъомадҳои) ҳарбӣ даъват мешаванд,  шаҳрвандоне,  ки бо тартиби ихтиёрӣ ба хизмати ҳарбӣ дохил мешаванд,  шаҳрвандоне,  ки ба муассисаҳои  таҳсилоти  ҳарбӣ  ва муассисаҳои таҳсилотии мақомот дохил мешаванд, иштирок менамоянд.

     Зери мафҳуми   талабот    ба    вазъи    саломатии    шаҳрвандон,

нишондиҳандаҳои тиббие фаҳмида мешавад,  ки вазъи саломатӣ ва инкишофи ҷисмонии онҳоро инъикос намуда,  дар асоси он  гурўҳи  муносиб  будани онҳоро ба хизмати ҳарбӣ муайян менамояд.

     Муассисаҳои тиббӣ новобаста аз шакли ташкилию ҳуқуқӣ  ўҳдадоранд,

дар  мўҳлати  ду ҳафта оид ба дархости комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои  тиббии ҳавонавардӣ воҳиди

корӣ,  нусхаи варақаи дармонгоҳӣ,  таърихи беморӣ ва  дигар  ҳуҷҷатҳои

тиббиеро,  ки вазъи воқеии саломатии шаҳрвандро ҳангоми қайди ибтидоии

ҳарбӣ,  даъват ба хизмати  ҳарбӣ,  бо  тартиби  ихтиёрӣ  дохилшавӣ  ба

хизмати ҳарбӣ, дохилшавӣ ба муассисаҳои таҳсилоти ҳарбӣ ва муассисаҳои

таҳсилотии мақомот инъикос менамоянд, пешниҳод мекунанд.

     Пас аз анҷом ёфтани муоинаи тиббӣ комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои тиббии ҳавонавардии воҳидӣ
ҳуҷҷатҳои тиббиро дар мўҳлати ду ҳафта ба муассисаҳои  тиббии  дахлдор

бармегардонанд.

           2. Муоинаи тиббии шаҳрвандон ҳангоми бақайдгирии 

              ибтидоии ҳарбӣ ва даъват ба хизмати ҳарбӣ
     12. Ташкили  муоинаи  тиббии   шаҳрвандон   ҳангоми   бақайдгирии

ибтидоии  ҳарбӣ  ба зиммаи комиссияи шаҳру ноҳияҳои бақайдгирии ҳарбии

шаҳрвандон ва ҳангоми даъват ба хизмати  ҳарбӣ  ба  комиссияи  даъвати

шаҳру ноҳияҳо гузошта мешавад.

     Ташкили муоинаи тиббии шаҳрвандони  дорои  рутбаи  ҳарбии  афсари

эҳтиётӣ,  ҳангоми даъват ба хизмати ҳарбӣ ба зиммаи комиссарони ҳарбии

Вилояти Мухтори Кўҳистони Бадахшон,  вилоятҳо,  шаҳри  Душанбе,  шаҳру

ноҳияҳо  ва комиссияҳои тиббии ҳарбӣ ва комиссияҳои тиббии ҳавонавардӣ
гузошта мешавад.

     13. Пеш аз муоинаи тиббии шаҳрвандон ҳангоми бақайдгирии ибтидоии

ҳарбӣ нисбат ба онҳо ҳар сол азназаргузаронӣ, таҳқиқ, муоинаи тиббӣ ва

ҳамчунин  чорабиниҳои табобатию солимгардонӣ ва эмкуниҳои профилактикӣ гузаронида мешаванд.

     Ташкил ва  гузаронидани  чорабиниҳои  номбурда  аз  ҳисоби буҷети

мақомоти  маҳаллии  ҳокимияти  давлатии  Вилояти   Мухтори   Кўҳистони

Бадахшон,  вилоятҳо, шаҳри Душанбе ва шаҳру ноҳияҳо маблағгузори карда

мешавад.

     Тартиб ва  гузаронидани  муоина  ва таҳқиқоти тиббӣ,  чорабиниҳои

табобатию  солимгардонӣ  ва  эмкуниҳои  профилактикӣ,  бақайдгирӣ   ва

ҳисоботдиҳӣ,  назорати  иҷрои  ин  чорабиниҳоро  Вазорати  тандурустии

Ҷумҳурии  Тоҷикистон  дар  якҷоягӣ  бо  Вазорати   мудофиаи   Ҷумҳурии

Тоҷикистон муайян менамоянд.

     14. Бо роҳхати комиссариатҳои ҳарбӣ шаҳрвандон то муоинаи  тиббӣ,

таҳқиқоти  ташхисиро  бо  тартиб ва дар ҳаҷми муқаррарнамудаи Вазорати

тандурустӣ бо Вазорати мудофиа мегузаранд.

     15. Муоинаи  тиббии шаҳрвандон ҳангоми бақайдгирии ибтидоии ҳарбӣ
ва даъват ба хизмати ҳарбӣ  аз  тарафи  табибони  мутахассис:  ҷарроҳ,

табиби бемориҳои дарунӣ, табиби бемориҳои асаб, табиби бемориҳои руҳӣ,

табиби бемориҳои чашм,  табиби бемориҳои гўшу гулўю бинӣ,  стоматолог,

табиби  пўсту  зўҳравӣ  ва  дар  ҳолатҳои  зарурӣ  аз  тарафи табибони

ихтисосҳои дигар гузаронида мешавад.

     Ҳайати шахсии табибони мутахассис ва ҳайати миёнаи тиббӣ,  ҳатман

пас аз  мувофиқа  бо  роҳбарони  муассисаҳои  табобатию  профилактикии

Вазорати  тандурустии  Ҷумҳурии Тоҷикистон,  бо пешниҳоди комиссариати

ҳарбӣ аз ҷониби раисони Вилояти Мухтори Кўҳистони Бадахшон,  вилоятҳо,

шаҳри Душанбе ва шаҳру ноҳияҳо тасдиқ карда мешавад.

     16. Табибони  мутахассис  мувофиқи   натиҷаҳои   муоинаи   тиббии

шаҳрвандон  ҳангоми  қайди  ибтидоии  ҳарбӣ  ё даъват ба хизмати ҳарбӣ
хулосаи муносиб будани онҳоро ба хизмати ҳарбӣ бо гурўҳҳои зерин ифода

мекунанд:

     "М" - барои хизмати ҳарбӣ муносиб;

     "ММҶ" - барои хизмати ҳарбӣ муносиб бо маҳдудиятҳои ҷузъӣ;

     "ММ" - муносиби маҳдуд ба хизмати  ҳарбӣ  (номуносиб  ба  хизмати

ҳарбӣ дар давраи осоишта, муносиб ба хизмати ҳарбӣ дар замони ҷанг);

     "МНМ" - муваққатан номуносиб ба хизмати ҳарбӣ;

     "НМ" - номуносиб ба хизмати ҳарбӣ (бо баровардан аз қайди ҳарбӣ).

     Барои шаҳрвандоне,  ки ба хизмати  ҳарбӣ  муносиб  ё  муносиб  бо

маҳдудиятҳои   ҷузъӣ   дониста  шудаанд,  мутобиқи  Рўйхати  бемориҳо,

бемориҳои сироятӣ  ва  паразитӣ  оид  ба  вазъи  саломатии  шаҳрвандон

нишондиҳандаи таъинотӣ барои адои хизмати ҳарбӣ тибқи замимаи 1 муайян

карда мешавад.

     17. Шаҳрванд  дар  асоси қарори комиссияи қайди ҳарбӣ,  комиссияи

даъват  ё  комиссари  ҳарбӣ  ба  муассисаҳои  табобатию  профилактикии

Вазорати   тандурустии   Ҷумҳурии   Тоҷикистон  барои  таҳқиқи  тиббии

дармонгоҳӣ ё  статсионарӣ,  ҷиҳати  аниқ  намудани  ташхиси  беморӣ  ё

табобат фиристода мешавад. Пас аз анҷом ёфтани таҳқиқи тиббии шаҳрванд

санади муоинаи вазъи саломатӣ тартиб дода мешавад.

     Дар давраи    даъват    санади    муоинаи   вазъи   саломатӣ   ба

даъватшавандагон ҳамарўза пас  аз  анҷом  ёфтани  муоинаи  тиббӣ  дода

мешавад.  Тартиби  фиристодан  ба  таҳқиқ  (табобат)  ва шакли санадро

Вазорати  мудофиаи  дар  мувофиқа  бо  Вазорати  тандурустии  Ҷумҳурии

Тоҷикистон тасдиқ менамояд.

     18. Ҳангоми бақайдгирии ибтидоии  ҳарбии  шаҳрванд  ё  даъват  ба

хизмати ҳарбӣ,  хулоса оид ба муваққатан номуносиб будани ў ба хизмати

ҳарбӣ ба муҳлати то як сол бароварда мешавад.

     Дар сурати  имконияти хотима ёфтани таҳқиқоти (табобати) шаҳрванд

то анҷоми кори комиссияи қайди  ибтидоии  ҳарбӣ  ё  комиссияи  даъват,

хулоса  оид  ба  муваққатан номуносиб будан ба хизмати ҳарбӣ бароварда

намешавад.  Дар ин ҳолат табиб - мутахассис оид ба таҳқиқот  (табобат)

эҳтиёҷ  доштани  шаҳрванд хулоса бароварда,  муҳлати ҳозиршавиро барои

муоинаи тиббии такрорӣ нишон медиҳад.

     19. Роҳбарони  муассисаҳои  тандурустӣ  ва  комиссариатҳои  ҳарбӣ
таҳқиқоти  тиббӣ  ва  табобати  саривақтии  шаҳрвандонро   аз   ҳисоби

маблағҳои буҷетҳои мақомоти маҳаллии ҳокимияти давлатӣ Вилояти Мухтори Кўҳистони Бадахшон,  вилоятҳо,  шаҳри Душанбе ва шаҳру ноҳияҳо  таъмин менамоянд.

     20. Комиссияи  даъват  муоинаи  тиббии  шаҳрвандони  дар   эҳтиёт

набуда, вале ба хизмати ҳарбӣ даъватшударо пеш аз фиристодан ба мавқеи

гузаштани хизмати ҳарбӣ,  муоинаи тиббии cанҷишии шаҳрвандони  мўҳлати

даъваташон  ба хизмати ҳарбӣ бо вазъи саломатӣ ба таъхир андохташуда ё

аз даъват ба хизмати ҳарбӣ бо  вазъи  саломатӣ  озодшуда  ва  ҳамчунин

шаҳрвандони бо хулосаи муоинаи тиббӣ оид ба гурўҳи муносиб будани онҳо

ба хизмати ҳарбӣ норозиро ташкил менамояд.

     Бо қарори  комиссияи  даъват  муоинаи тиббии санҷишии шаҳрвандони

мўҳлати даъваташон барои хизмати ҳарбӣ бо  сабаби  вазъи  саломатӣ  ба

таъхир  андохташуда  ё  аз  даъват  ба  хизмати  ҳарбӣ бо сабаби вазъи

саломатӣ озодшударо ба таври ҳозир шудан тавассути омўзиши парвандаҳои

шахсӣ   ва   ҳуҷҷатҳои  тиббии  ба  комиссияи  даъват  пешниҳодшаванда

гузаронидан мумкин аст.  Дар мавриди  зарурӣ  муоинаи  тиббии  санҷиши

шаҳрвандони номбурда ғоибона гузаронида мешавад.

     Муоинаи тиббӣ  ва  муоинаи  тиббии  назоратиро  табибон  -  аъзои

комиссияи даъват:  ҷарроҳ,  табиби бемориҳои дарунӣ,  табиби бемориҳои

асаб,  табиби бемориҳои руҳӣ,  табиби бемориҳои чашм, табиби бемориҳои

гўшу  гулўю  бинӣ,  стоматолог,  табиби бемориҳои пўсту зуҳравӣ ва дар

ҳолатҳои зарурӣ, табибони ихтисосҳои дигар мегузаронанд.

     Агар дар  вазъи  саломатии  шаҳрванд,  ҳангоми  муоинаи  тиббӣ  ё

муоинаи тиббии назоратӣ пеш аз фиристодан ба мавқеи гузаштани  хизмати

ҳарбӣ иллате ошкор шавад,  ки категорияи муносиб будани ўро ба хизмати

ҳарбӣ тағйир диҳад,  комиссияи даъвати болоӣ қарори комиссияи  поёниро

тибқи  тартиби муқарраргардида бекор намуда,  дар ин хусус ба шаҳрванд

ва комиссияи даъвати дахлдор хабар медиҳад.

     Тартиби ташкил  ва гузаронидани муоинаи тиббии санҷиширо Вазорати

мудофиаи Ҷумҳурии Тоҷикистон  дар  мувофиқа  бо  Вазорати  тандурустии

Ҷумҳурии Тоҷикистон муайян менамояд.

     42. Талабот оид ба вазъи саломатии шаҳрвандон ҳангоми бақайдгирии

ибтидоии   ҳарбӣ,   шаҳрвандон   ҳангоми   даъват   ба  хизмати  ҳарбӣ
(ҷамъомадҳои   ҳарбӣ),   шаҳрвандони   ихтиёран   ба   хизмати   ҳарбӣ
дохилшаванда,  шаҳрвандони ба муассисаҳои таҳсилоти ҳарбӣ дохилшаванда

ва хизматчиёни ҳарбию шаҳрвандоне,  ки дар захираи  Қувваҳои  Мусаллаҳ
мебошанд, замима карда мешавад (Замимаи 2).

                               Рўйхати

               бемориҳо, бемориҳои сироятӣ ва паразитӣ
+-------+---------------------------------+--------------------------ҷ
|Моддаи |Номгўи бемориҳо, дараҷаи вайронии|   Дараҷаи муносибӣ ба    |

|Рўйхати|          функсия                |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|   1   | Сироятҳои рўда, зоонозҳои       |        |        |        |

|       | бактериявӣ, дигар бемориҳои     |        |        |        |

|       | бактериявӣ, бемориҳои вирусӣ бо |        |        |        |

|       | дамидани бусурот, бемориҳои     |        |        |        |

|       | вирусӣ ва дигар бемориҳое, ки   |        |        |        |

|       | тавассути буғумпойҳо мегузаранд |        |        |        |

|       | (бо истиснои сироятҳои системаи |        |        |        |

|       | асаби марказӣ), дигар бемориҳое,|        |        |        |

|       | ки аз вирусҳо, хламидияҳо ва    |        |        |        |

|       | риккетсиозҳо ба вуҷуд меоянд,   |        |        |        |

|       | дигар бемориҳои сироятию        |        |        |        |

|       | паразитӣ:                       |        |        |        |

|       +---------------------------------+--------+--------+--------+

|       | а) муолиҷанашаванда ё бо душворӣ|  ММ    |  ММ    |ММ,     |

|       | муолиҷашаванда                  |        |        |ММҶ -инф|

|       | --------------------------------+--------+--------+--------+

|       | б) ихтилоли муваққатии функси-  |  МНМ   |  МНМ   |  МНМ   |

|       |    оналӣ баъди бемориҳои шадид ё|        |        |        |

|       |    авҷгирии бемориҳои музмин    |        |        |        |

+-------+---------------------------------+--------+--------+--------+

     Банди "а" намудҳои бемориҳои музмини такроршаванда мансубанд.

     Шахсони мутобиқи сутуни 1 Рўйхати бемориҳо муоинашаванда,  ки  ба

намуди  шадиди  бруселлёз  ё  токсоплазмоз  на  камтар  аз 12 моҳ қабл

гирифтор шудаанд,  мутобиқи банди "б" барои муайян  кардани  устувории

ремиссия  (беҳбудии  муваққатӣ)  муваққатан номуносиб ба хизмати ҳарбӣ
эътироф мегарданд.

     Ба хизматчиёни  ҳарбие,  ки  тибқи  даъват  хизмати  ҳарбиро  адо

мекунанд  ва  ба  намуди  шадиди  бруселлёз  ё  токсоплазмоз  гирифтор

шудаанд, рухсатии бемории то 60 шабонарўз дода мешавад.

     Ҳангоми такроршавии  бемории  бруселлёз  ё  токсоплазмоз  хулосаи

муоинаи тиббӣ мутобиқи банди "а" бароварда мешавад.

     Мавҷудияти вокунишҳои     (реаксияҳои)      мусбати      серологӣ
(зардобшиносӣ)  ё  аллергологӣ  (Райт,  Хеделсон,  Бюрне) бе аломатҳои

клиникавии бруселлёз,  токсоплазмоз ё дигар бемориҳо барои баровардани

хулоса  оид ба муваққатан номуносиб ё муносиби маҳдуд будан ба хизмати

ҳарбӣ асос шуда наметавонанд.

     Хизматчиёни ҳарбие,  ки тибқи даъват хизмати ҳарбиро адо мекунанд

ва гирифтори бемории исҳоли хунини музмин,  инчунин ҳомили бактерияҳои

(бактерионосители)  тифи  шикампеч,  паратиф  ва  салмонеллёз (бемории

сироятноки рўда)  мебошанд,  бояд  табобати  статсионарӣ  гиранд.  Дар

ҳолати  беш  аз  3  моҳ ҳомили устувори бактерия будан,  онҳо мутобиқи

банди "а"  муносиби  маҳдуд  ба  хизмати  ҳарбӣ  дониста  мешаванд  ва

муоинашавандагони  мутобиқи  банди  "б"  сутуни  1 Рўйхати бемориҳо ба

мўҳлати 6 моҳ барои табобат  муваққатан  номуносиб  ба  хизмати  ҳарбӣ
дониста  мешаванд.  Минбаъд,  ҳангоми тағйир наёфтани ҳомили бактерияи

тифи шиками бо таҳқиқоти лабораторӣ тасдиқшаванда, онҳо мутобиқи банди

"а"  муоина  мешаванд.

     Дараҷаи муносибӣ   ба   хизмати  ҳарбии  хизматчиёни  ҳарбие,  ки

ихтиёран хизмати ҳарбиро адо мекунанд ва дорои ҳомили  бактерияи  тифи

шикам,  паратиф,  исҳоли  хунин  ва  салмонеллёз  мебошанд,  ба тариқи

инфиродӣ мутобиқи банди "а" муайян карда  мешавад.

     Ҳангоми бемориҳои  шадид дараҷаи муносиб будани хизматчиёни ҳарбӣ
ба хизмати ҳарбӣ,  пас аз табобат вобаста ба  ҳолати  функсияҳои  узву

системаҳо муайян карда мешавад.

     Хизматчиёни ҳарбии хизмати ҳарбиро тибқи  даъват  адокунанда,  ки

гирифтори   гепатити(газаки  ҷигари)  вирусӣ  шудаанд,  барои  кор  бо

Ҷузъиёти сўзишвории мушакӣ ва  хизмат  дар  иншооти  махсус  номуносиб

эътироф   мегарданд.   Хизматчиёни  ҳарбии  хизмати  ҳарбиро  ихтиёран

адокунанда,  бо ин беморӣ барои  кор  бо  Ҷузъиёти  сўзишвории  мушакӣ
муваққаттан  номуносиб дониста шуда,  пас аз 6 моҳ такроран аз муоинаи

тиббӣ мегузаранд.

     Хизматчиёни ҳарбие,  ки  дар  Қўшунҳои ҳавоию десантӣ адои хизмат

мекунанду гирифтори гепатити вирусӣ,  тифи шикам ва паратифҳои  намуди

беоризаи  сабуку  миёна  шудаанд,  муваққатан  номуносиб ба ҷаҳидан аз

парашют эътироф  гашта,  пас  аз  6  моҳ  аз  муоинаи  тиббии  такрорӣ
мегузаранд.  Бо  интиҳои  ин  мўҳлат,  ба  шахсони  номбаршуда ҳангоми

мўътадилии функсияҳои ҷигар ва узвҳои ҳозима барои ҷаҳидан аз  парашют

иҷозат дода мешавад.

     Хизматчиёни ҳарбие,  ки тибқи даъват дар Қўшунҳои ҳавоию  десантӣ
адои  хизмат мекунанду гирифтори намуди вазнини гепатити вирусӣ,  тифи

шикам,  паратиф ё гепатити(газаки ҷигари) давомнок (зиёда  аз  3  моҳ)

шудаанд,  ба  хизмати  ҳарбӣ  дар  Қўшунҳои  ҳавоию  десантӣ номуносиб

дониста мешаванд. Ба хизмати ҳарбӣ дар Қўшунҳои ҳавоию десантӣ муносиб

будани  хизматчиёни  ҳарбии  ихтиёран  хизмати  ҳарбиро  адокунанда ба

тариқи инфиродӣ муайян мегардад.

     Муоинашудагон аз рўи сутуни 1 Рўйхати бемориҳо,  ки пеш гирифтори

намудҳои вазнини гепатити В ё С,  тифи шикам ва  паратиф  будаанд,  ба

таҳсили ихтисоси ғаввосӣ номуносиб эътироф мегарданд.

     Дарёфти антигени сатҳии  гепатити  вирусии  В  ва  антителаҳо  ба

вируси  гепатити  С  бо  мақсади  ташхиси гепатити ноаёни музмин барои

таҳқиқоти дақиқ асос шуда метавонад.

     Шаҳрвандон, аз  он  ҷумла  хизматчиёни  ҳарбӣ  ва хатмкунандагони

литсейҳои ҳарбӣ,  ки пеш гирифтори  гепатити  вирусӣ,  тифи  шикам  ва

паратифҳо  шудаанд,  дар  сурати  мўътадилии функсияҳои ҷигар ва аъзои

ҳозима на камтар пас аз шаш моҳи табобати статсионарӣ барои  дохилшавӣ
ба муассисаҳои таҳсилоти ҳарбӣ муносиб эътироф мегарданд.

     Ба банди   "б"   ихтилолҳои   муваққатии   функсионалӣ   пас   аз

гузаронидани бемориҳои шадид,  ба монанди бемадорӣ, лоғарӣ ва ғайраҳо,

ки пас аз анҷоми табобати статсионарӣ ҳам бемадорӣ ва қатъи  ғизогирии

бемор тағйир наёфтааст, марбут мебошанд.

     Хулоса оид  ба  зарурати  пешниҳоди  рухсатии  беморӣ  танҳо  дар

ҳолатҳои  ҷараёни  вазниншуда ё мураккабшудаи беморӣ (сўрохшавии рўда,

хунравӣ аз рўда,  миокардит,  пневмония бо плеврити(варами пардаи шуш)

парапневмоникӣ  ва  ғайраҳо дар сурати тағйир наёфтани бемадорӣ пас аз

табобати статсионарӣ,  бароварда мешавад.  Ҳол  он  ки  барои  санҷиши

устувории   боқимондаи  тағйирот  ва  барқароршавии  пурраи  қобилияти

муоинашаванда ҷиҳати иҷрои ўҳдадориҳои хизмати ҳарбӣ на камтар  аз  як

моҳ  лозим  аст.

     Нисбат ба хизматчиёни ҳарбие, ки намудҳои сабук ва вазнини миёнаи

беоризаи  ин  бемориҳоро  аз сар гузарониданд,  хулоса оид ба зарурати

пешниҳоди  рухсатии  беморӣ  бароварда   намешавад.   Табобат   ҷиҳати

барқарорсозии  ин  гурўҳи  гирифторшудагон  дар шўъбаҳои барқарорсозии

госпиталҳои ҳарбӣ (марказҳои махсуси шифоёбӣ) ва  ё  бунгоҳҳои  тиббии

қисмҳои  ҳарбӣ,  ки  дар он маҷмўи зарурии чорабиниҳои офиятёбӣ ташкил

ёфтааст,  гузаронида мешавад.  Ба таври истисно чораҳои офиятёбиро дар

шўъбаҳои  сироятӣ  ё бемориҳои амрози дарунии муассисаҳои тиббии ҳарбӣ
гузаронидан мумкин аст.  Дар ҳолатҳои алоҳида хизматчиёни  ҳарбие,  ки

ихтиёран  хизмати  ҳарбиро  адо  мекунанд ва қаблан гирифтори намудҳои

вазнин ва миёнаи вазнини ин бемориҳо будаанд,  барои  офият  ёфтан  ба

фароғатгоҳҳои   ҳарбӣ   ройгон   фиристода   мешаванд.   Курсантҳо  ва

шунавандагони муассисаҳои таҳсилоти ҳарбиро бошад,  дар ин ҳолатҳо  ба

шўъбаю марказҳои офиятёбӣ нафиристода, ба қисми ҳарбӣ ҷавоб медиҳанд.

     Шаҳрвандоне, ки пеш гирифтори гепатити шадиди вирусӣ,  тифи шикам

ва паратиф  шудаанд,  ҳангоми  даъват  ба  хизмати  ҳарбӣ  ё  ихтиёран

дохилшавӣ  ба  хизмати ҳарбӣ пас аз табобати статсионарӣ ба муддати 12

моҳ муваққатан ба хизмати ҳарбӣ номуносиб эътироф мегарданд.

+-------+---------------------------------+--------------------------ҷ
|Моддаи |Номгўи бемориҳо, дараҷаи вайронии|   Дараҷаи муносибӣ ба    |

|Рўйхати|          функсия                |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|   5   | Бемории ангезандааш вируси нора-|        |        |        |

|       | соии масунияти одам (ВНМО):     |        |        |        |

|       +---------------------------------+--------+--------+--------+

|       | а) беморони гирифтори  ВНМО     | НМ     |  НМ    |  НМ    |

|       +---------------------------------+--------+--------+--------+

|       | б) сироятшудагон бо ВНМО        | НМ     |  НМ    | ММ,    |

|       |                                 |        |        | ММҶ-инф|

+-------+---------------------------------+--------+--------+--------+

|   6   | Сифилис ва дигар сироятҳои асо- |        |        |        |

|       | сан тавассути алоқаи ҷинсӣ      |        |        |        |

|       | гузаранда:                      |        |        |        |

|       +---------------------------------+--------+--------+--------+

|       | а) сифилиси музмин, модарзодӣ   |  НМ    |  НМ    |  НМ    |

|       +---------------------------------+--------+--------+--------+

|       | б) сифилиси ибтидоӣ, дуюмбора ва|  ММ    |  ММҶ   | М,     |

|       | ниҳоӣ ҳангоми негативатсияи сус-|        |        | ҚҲД-инф|

|       | ти вокуниши классикии зардобнок |        |        |        |

|       +---------------------------------+--------+--------+--------+

|       | в) сифилиси ибтидоӣ, дуюмбора ва|  МНМ   |   М    |  М     |

|       | ниҳоӣ, сўзок ва дигар сироятҳои |        |        |        |

|       | тавассути алоқаи ҷинсӣ гузаран- |        |        |        |

|       | да: (сифилома, лимфогранулёма ва|        |        |        |

|       | гранулёмаи қадкашак, уретритҳои |        |        |        |

|       | ғайригонококкӣ)                 |        |        |        |

+-------+---------------------------------+--------+--------+--------+

     Шаҳрвандон ҳангоми бақайдгирии ибтидоии ҳарбӣ,  даъват ба хизмати

ҳарбӣ ва ё ихтиёран дохилшавӣ ба хизмати ҳарбӣ ва инчунин  хизматчиёни

ҳарбие,  ки сироятҳои асосан тавассути алоқаи ҷинсӣ гузаранда дар онҳо

дарёфт шуданд, бояд табобат гиранд. Пас аз табобати самарабахш онҳо ба

хизмати ҳарбӣ муносиб эътироф мегарданд.

     Ҳангоми уретритҳои  (илтиҳоби  мезароҳаи)   зўҳравии   музмин   ё

оризадор  шаҳрвандони  ба  хизмати  ҳарбӣ  даъватшуда  ва  ё  ихтиёран

дохилшаванда ба хизмати ҳарбӣ ба мўҳлати 6 моҳ муваққатан номуносиб ба

хизмати  ҳарбӣ  эътироф  мегарданд,  агар барои анҷоми табобат мўҳлати

бештар аз 3 моҳ лозим бошад,  вале зимни гирифтории сифилиси  ибтидоӣ,

дуюмбора  ё  пўшида  ба  мўҳлати  12  моҳ муваққатан номуносиб дониста

мешаванд.

     Маҳаки табобатшавии   сўзок   ва   сифилис   ин  рафъи  аломатҳои

клиникавии бемории зўҳравӣ ва мавҷудияти натиҷаи  манфии  секарата  бо

назорати  лабораторӣ  ба  ҳисоб меравад.  Агар пас аз 12 моҳи табобати

мукаммали  сифилис  негативатсияи   вокунишҳои   классикии   зардобнок

(серологӣ) ба миён наояд,  муоинаи тиббӣ мутобиқи банди "б" гузаронида

мешавад.

     Ҳангоми мубталои   сифилис   шудани   узвҳои  дохилӣ,  устухонҳо,

системаи асаб  вобаста  ба  дараҷаи  вайронии  функсияи  онҳо,  муоина

мутобиқи моддаҳои дахлдори Рўйхати бемориҳо гузаронида мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  85   | Заҳролудшавӣ аз воситаҳои       |        |        |        |

|       | доруворӣ, доруҳо ва моддаҳои    |        |        |        |

|       | биологӣ, таъсири заҳрноки       |        |        |        |

|       | моддаҳои асосан ғайритиббӣ.     |        |        |        |

|       | Таъсироти сабабҳои беруна       |        |        |        |

|       | (радиатсия, ҳароратҳои пасту    |        |        |        |

|       | баланд ва рўшноӣ, фишори        |        |        |        |

|       | баланди атмосферӣ ё об ва дигар |        |        |        |

|       | сабабҳои беруна):               |        |        |        |

|       +---------------------------------+--------+--------+--------+

|       | а) бо вайроншавиҳои куллии      |   НМ   |   НМ   |   НМ   |

|       | функсияҳо                       |        |        |        |

|       +---------------------------------+--------+--------+--------+

|       | б) бо вайроншавиҳои мўътадили   |   ММ   |   ММ   |   ММ,  |

|       | функсияҳо                       |        |        | ММҶ-инф|

|       +---------------------------------+--------+--------+--------+

|       | в) бо вайроншавиҳои ночизи      |   ММ   |   ММ   |   ММҶ  |

|       | функсияҳо                       |        |        | ҚҲД-инф|

+-------+---------------------------------+--------+--------+--------+

     Моддаи мазкур   оқибатҳои  заҳролудшавӣ  аз  воситаҳои  доруворӣ,

ҷузъиёти сўзишвории мушакӣ,  дигар моддаҳои заҳрнок,  таъсири шадид  ё

музмини  майдони электромагнитӣ,  нурафшонии лазерӣ,  нурафшонии ионӣ,

сабабҳои берунаи дигар, вокунишҳои аллергиявиро пешбинӣ менамояд.

     Ҳангоми муоинаи    хизматчиёни    ҳарбии    бемории   нурафканиро

гузаронида,  на танҳотағйироти  таркибии  хун,  балки  дигар  зуҳуроти

клиникии  беморӣ  низ  ба  назар  гирифта  мешаванд.  Ҳангоми зуҳуроти

боқимондаи ночизи бемории нурафкании дараҷаи 1 ба  хизматчиёни  ҳарбии

хизмати  ҳарбиро тибқи даъват адокунанда ва бемории нурафкании дараҷаи

2 ба хизматчиёни ҳарбии хизмати ҳарбиро ихтиёран адокунанда, муоина аз

рўи моддаи 86 Рўйхати бемориҳо анҷом дода мешавад.

     Шахсони бе  ягон  хел  оқибат  гузаронидани   бемории   нурафканӣ
мутобиқи банди "в" муоина мегарданд.

     Хизматчиёни ҳарбии бо моддаҳои  радиоактивӣ,  манбаҳои  нурафшони

ионӣ  кор  мекунанд  ва  аз  меъёри солонаи иҷозатшуда 5 маротиба зиёд

нурафканӣ гирифта ба таҳқиқоти статсионарӣ фиристода мешаванд. Ҳангоми

набудани  аломатҳои  бемории  нурафканӣ,  хизматчиёни  ҳарбии  хизмати

ҳарбиро тибқи даъват адокунанда барои кор бо моддаҳои  радиоактивӣ  ва

манбаҳои  нурафшони  ионӣ  бо  банди  "в" номуносиб эътироф мегарданд.

Муносиб будани хизматчиёни ҳарбии хизмати ҳарбиро ихтиёран  адокунанда

барои  кор  бо  моддаҳои  радиоактивӣ  ва  манбаъҳои нурафшони ионӣ бо

тартиби инфиродӣ муйян карда мешавад.

     Муоинаи шахсоне,  ки  аз  аллергияи  хўрок  бо зуҳуроти клиникиии

(тариқи таҳқиқоти  статсионарӣ  тасдиқшуда)  аллергия  ба  маҳсулотҳои

асосии  хурокворӣ  тибқи  меъёрҳои  хўроквории хизматчиёни ҳарбӣ азият

мекашанд,  аз рўи банди  "б"  ба  роҳ  монда  мешавад.  Ҳангоми  дигар

бемориҳои аллергӣ (испарма, поллиноз, ринити аллергиявӣ, дерматитҳо ва

диг.) муоина мутобиқи моддаҳои дахлдори Рўйхати  бемориҳо  вобаста  ба

ҳолати функсияҳои узв ё системаи иллатгирифта гузаронида мешавад.

     Баъди заҳролудшавиҳои   шадид,   таъсироти   аллергиву   токсикӣ,

бемориҳои  шадиди  аллергиявӣ  (шоки  анафилактикӣ,  бемории  зардобӣ,

синдроми Лайел,  Стивенс - Ҷонсон),  таъсири   дигар  сабабҳои  беруна

дараҷаи  муносиб  будан  ба  хизмати ҳарбӣ ва хизмат мувофиқи ихтисоси

бақайдгирию ҳарбӣ вобаста  ба  оқибати  беморӣ  ва  функсияҳои  узв  ё

системаи  иллатгирифта  мутобиқи  моддаҳои  дахлдори  Рўйхати бемориҳо

муайян карда мешавад. 
1. Дар Ҷадвали бемориҳо ба вазъи саломатии гурўҳҳои зерини шаҳрвандон талабот пешбинӣ гардидааст:

сутуни 1 - шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ;

сутуни 2 - хизматчиёни ҳарбие, ки тибқи даъват хизмати ҳарбиро адо мекунанд;

сутуни 3 - хизматчиёни ҳарбие, ки ихтиёран хизмати ҳарбиро адо мекунанд, афсарони захиравии хизмати ҳарбиро адо накарда ҳангоми даъват ба хизмати ҳарбӣ ва ҷамъомадҳои ҳарбӣ.

3. Дар Рўйхати бемориҳо дараҷаҳои зерини муносибии хизмати ҳарбӣ пешбинӣ шудаанд:

"М" - муносиб ба хизмати ҳарбӣ;

"ММҶ" - муносиб ба хизмати ҳарбӣ бо маҳдудиятҳои ҷузъӣ;

"ММ" - муносиби маҳдуд ба хизмати ҳарбӣ (номуносиб ба хизмати ҳарбӣ дар давраи осоишта, муносиби хизмати ғайриқатории ҳарбӣ дар замони ҷанг);

"МНМ" - муваққатан номуносиб ба хизмати ҳарбӣ;

"НМ" - номуносиб ба хизмати ҳарбӣ.

